
Жоана, Нецай жана Сесилия – бул үч айымдын 
окшоштуктары көп: алар үстөл оюндарын 
ойногонду жана Нетфликс (Netflix) көргөндү жакшы 
көрүшөт. Ошондой эле, саясатка да кызыгышат. 
Тилекке каршы, алар азыр үрөй учураткан 
жана алардын кадыр-баркын басмырлаган 
коркунучтуу эскерүүлөрү менен бөлүшүүдө.   

2020-жылдын 13-майында Харареде өкмөткө 
каршы нааразылык акциясын баштап 
чыккандан кийин Жоана, Нецай жана Сесилия 
негизсиз камакка алынган. Алар алгач полиция 
бөлүмүнө жеткирилип, андан кийин эч кандай 
белгиси жок унаага мажбурлап отургузулган. 
Алардын башына капюшон кийгизип, 
шаардан тышка алып чыгарылган. Өмүрү 
үчүн корккон аялдарды аңга ыргытып, ур-
токмокко алып, сексуалдык зомбулук көрсөтүп, 
адамдын заңын жегенге мажбурлашкан. 
Алар эки күндөн кийин Харареден бир нече 
чакырым алыстыкта табылган. Алардын 
кийимдери айрылып, денеси кесилип, көк-

ала тактар менен ооруканага жеткирилген.

Жоана, Нецай жана Сесилия ооруканада 
жатканда аларга карата нааразылык 
акциясына байланыштуу кылмыш иштери 
козголгон. Алардын журналисттер менен 
сүйлөшүүсүнө жол бербөө үчүн абактын 
кайтаруучулары менен полиция кызматкерлери 
оорукананы көзөмөлгө алышкан. Алар кол 
салгандардын айрымдарын тааныганын 
ырастагандан кийин 2020-жылдын 10-июнунда 
кайрадан камакка алынып, кыйноолорун 
оюнан чыгарды деген айып менен камалган. 
2020-жылдын 26-июнуна чейин камакта 
болушуп, күрөө менен чыгарылган.

Жоана, Нецай жана Сесиллиянын соту 2022-жылдын 
январында башталып, азыркыга чейин уланууда. 
Алардын үрөй учурган жаракаттары үчүн бүгүнкү 
күнгө чейин эч ким жоопко тартыла элек.               

Жоана, Нецай жана Сесилия 
үчүн акыйкаттык талап кыл

Зимбабвенин  
бийликтерине жаз
Аларга Жоана, Нецай жана Сесилияга 
коюлган бардык айыптарды токтоосуз түрдө 
алып салууну жана нааразылык акцияларына 
чыгуу укугун тынчтык жолу менен колдонгону 
үчүн куугунтукка алынганын токтотууну айт.  

Жоана, Нецай жана Сесилия 
- аларга ишенериңди көрсөт 
Аларга тилектештик жана үмүт коштогон 
билдирүүлөрдү жөнөт. Билдирүүлөргө 
кошуп, көпөлөктөрдүн жана гүлдөрдүн 
сүрөттөрүн кагазга тартып жибер жана 
аларды сүрөткө тартып, айымдарды 
белгилөө менен социалдык медиага 
жайгаштыр. Андан соң төмөнкү дарекке 
билдирүүлөрдү жөнөт. Аларды социалдык 
тармактарда ээрчүүнү унутпа! 

